
Balaena mysticetus 
ᐊᓛᔅᑲᐅᑉ − ᐅᓛᓯᐊᑉ − ᐃᓄᕕᐊᓗᐃᑦ ᐃᒪᖁᑎᖓᓃᑦᑐᑦ ᐃᓄᒋᐊᓐᓂᖏᑦ 

ᑲᓇᑕᐅᑉ ᑲᓇᖕᓇᖓᓂ – ᖃᓛᑦᖠᑦ ᐅᐊᓕᓂᐊᓂ ᐃᓄᒋᐊᓐᓂᖏᑦ 
 
 

ᐊᐅᓚᑦᑎᔨᒃᑯᑦ ᓇᐃᒡᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖓ 
 
ᓂᕐᔪᑎᐅᖃᑎᒌᓄᑦ ᑐᓴᐅᒪᔪᑎᒃᓴᑦ 
 
ᐊᕐᕕᖅ (Balaena mysticetus) (Linnaeus [ᓕᓇᐃᔭᔅ] 1758) ᐊᖏᔪᖅ ᓱᖅᑲᖃᖅᑐᑦ ᐳᐃᔩᑦ 
Balaenidae−ᒃᑯᓐᓂ ᐃᓚᒋᔭᐅᓪᓗᑎᒃ. ᑎᒥᖓ ᕿᕐᓂᓪᓗᐊᑕᖅᑐᖅ ᐊᔾᔨᒌᖏᑦᑐᓂᒃ ᖃᑯᕐᓂᖃᐅᖅᖢᓂ 
ᑕᓪᓗᖓᓂᒃ ᐊᒻᒪᓗ ᐸᒥᐅᖓᓂᒃ. 
 
ᓇᓗᓇᐃᖅᑕᐅᓯᒪᔪᑦ ᐃᓛᒃᑰᖅᑐᑦ 
 
ᐊᕐᕖᑦ ᐃᓄᒋᐊᖕᓂᖏᑦ ᐅᐊᓕᓂᕐᒥ ᐊᒻᒪᓗ ᑲᓇᖕᓇᕐᒥ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐅᓪᓗᒥᐅᔪᖅ 
ᐃᓕᓴᕆᔭᐅᓯᒪᔪᑦ ᐊᕕᒃᓯᒪᔪᒥᒃ ᓇᓗᓇᐃᖅᑕᐅᓯᒪᔪᑦ ᐃᓛᒃᑰᖅᑐᓂᒃ (DU). ᑖᒃᑯᓇᖔᖅᑐᓂᒃ ᓯᕗᓪᓕᖅᐸᐅᔪᑦ 
ᖃᐅᔨᒪᔭᐅᒐᔪᒃᑐᑦ ᐊᓛᔅᑲᐅᑉ − ᐅᓛᓯᐊᑉ ᐊᒻᒪᓗ ᐃᓄᕕᐊᓗᐃᑦ (BCB) ᐃᓄᒋᐊᓐᓂᖏᑦ, ᐅᖃᐅᓯᐅᓪᓗᓂ 
ᐊᓛᔅᑲᐅᑉ − ᐅᓛᓯᐊᑉ ᐊᒻᒪᓗ ᐃᓄᕕᐊᓗᐃᑦ ᐃᒪᖁᑎᖓᓃᑦᑐᓂᒃ, ᓇᔪᒻᒪᕆᒃᑕᖓᓂ. ᐊᓯᖓ, ᒪᕐᕈᐃᓕᖓᔪᓂᒃ 
ᐃᓛᒃᑰᖅᑐᓂᒃ ᐃᓕᓴᕆᔭᐅᔪᕕᓂᖅ, ᑕᓯᐅᔭᕐᔪᐊᖅ − ᐊᒥᑦᑑᑉ ᑕᕆᐅᖓ ᐊᒻᒪᓗ ᕿᑭᖅᑖᓘᑉ 
ᐃᒪᖓ − ᕿᑭᖅᑖᓘᑉ ᐃᑭᖓᓂ ᐃᓄᒋᐊᓐᓂᖏᑦ, ᖃᖓᑦᑎᐊᓵᖅ ᖃᐅᔨᒪᔭᐅᓕᖅᓯᒪᔪᖅ 
ᑲᓇᑕᐅᑉ ᑲᓇᖕᓇᖓᓂ – ᖃᓛᑦᖠᑦ ᐅᐊᓕᓂᐊᓂ (EC-WG) ᐃᓄᒋᐊᓐᓂᖏᓐᓂᒃ, ᐅᖃᐅᓯᐅᓪᓗᓂ ᑲᓇᑕᐅᑉ 
ᑲᓇᖕᓇᖓᓂ ᐊᒻᒪᓗ ᖃᓛᑦᖠᑦ ᐅᐊᓕᓂᐊᓂ ᐃᓄᒋᐊᓐᓂᖏᑦ, ᓇᔪᒻᒪᕆᒃᑕᖓᓂ. 
 
ᐃᓂᒋᔭᖏᑦ 
 
ᐊᕐᕖᑦ ᓄᓇᕐᔪᐊᑉ ᐅᑭᐅᖅᑕᖅᑐᖓᑕ ᑲᔾᔨᖓᓂ ᐃᓂᖃᓪᓗᐊᑕᖅᑐᑦ. ᒪᕐᕉᖕᓂ ᐃᓕᓴᕆᔭᐅᓯᒪᔪᓂᒃ 
ᐃᓄᒋᐊᖕᓂᖃᖅᑐᑦ ᑲᓇᑕᒥ. ᐊᓛᔅᑲᐅᑉ − ᐅᓛᓯᐊᑉ − ᐃᓄᕕᐊᓗᐃᑦ ᐃᒪᖁᑎᖓᓃᑦᑐᑦ ᐃᓄᒋᐊᓐᓂᖏᑦ 
ᐊᐅᔭᒃᑯᑦ ᐊᓛᔅᑲᐅᑉ ᐊᒻᒪᓗ ᐅᓗᒃᕼᐊᖅᑑᑉ ᐃᒪᖁᑎᖓᓂ ᐊᒻᒪᓗ ᐅᑭᐅᒃᑯᑦ ᐅᓛᓯᐊᑉ ᐃᒪᖓᓃᑉᐸᒃᖢᓂ. 
ᑲᓇᑕᐅᑉ ᑲᓇᖕᓇᖓᓂ – ᖃᓛᑦᖠᑦ ᐅᐊᓕᓂᐊᓂ ᐃᓄᒋᐊᓐᓂᖏᑦ ᐊᐅᔭᒃᑯᑦ ᑕᓯᐅᔭᕐᔪᐊ, ᐊᒥᑦᑑᑉ ᑕᕆᐅᖓᓂ, 
ᑕᓪᓗᕈᑎᐅᑉ ᐃᒪᖓᓃᖃᑦᑕᖅᑐᑦ (ᑰᒐᓇᔪᖕᒥ ᐊᒻᒪᓗ ᐃᑦᓱᐊᖅᑐᕐᕕᑉᒥ) ᐊᒻᒪᓗ ᕿᑭᖅᑖᓘᑉ ᐃᒪᖓᑕ ᐅᐊᓕᓂᐊᓂ 
ᐊᒻᒪᓗ ᐅᑭᐅᒃᑯᑦ ᑕᓯᐅᔭᕐᔪᐊᕐᒥ ᐊᒻᒪᓗ ᕿᑭᖅᑖᓘᑉ ᐃᑭᖓᓃᑉᐸᒃᖢᓂ. 
 
ᓇᔪᖅᑕᖓ 
 
ᐊᕐᕖᑦ ᐅᑭᐅᖅᑕᖅᑑᑉ ᐊᒻᒪᓗ ᐊᑭᐅᖅᑕᖅᑑᑉ ᐊᑎᑦᑎᐊᖓᑕ ᐃᒪᖓᓃᖃᑦᑕᖅᑐᑦ ᐊᒻᒪᓗ ᐃᓂᒋᔭᖏᑦ 
ᐅᑯᐊᖑᕙᒃᖢᑎᒃ ᐃᒪᐃᓐᓇᕐᒥ ᐃᔾᔪᔪᒥ, ᐅᖓᓯᒃᑐᒧᑦ (ᑭᓯᐊᓂ ᑕᒫᓂᕐᕆᔪᓂᒃ) ᓯᑯᓯᒪᔪᓂᒃ. 
 



ᐆᒪᔪᓕᕆᓂᖏᑦ 
 
ᐊᕐᕖᑦ ᓄᓕᐊᕈᓐᓇᖅᓯᖃᑦᑕᖅᑐᑦ 25−ᓂᒃ ᐅᑭᐅᖃᓕᖅᑎᓪᓗᒋᑦ ᐊᒻᒪᓗ ᐊᑕᐅᓯᑐᐊᒥᒃ ᕿᑐᕐᖏᐅᖃᑦᑕᖅᖢᑎᒃ 
ᐊᕐᕌᒍᓄᑦ 3−ᓂᒃ 4−ᓄᑦ ᑕᒫᑦ. ᐃᓅᑯᑖᖕᓂᖏᑦ 100 ᐊᕐᕌᒍ ᐅᖓᑖᓅᕈᓐᓇᖅᑐᑦ. 
ᐊᓛᔅᑲᐅᑉ − ᐅᓛᓯᐊᑉ − ᐃᓄᕕᐊᓗᐃᑦ ᐃᒪᖁᑎᖓᓃᑦᑐᑦ ᐃᓄᒋᐊᓐᓂᖏᑦ ᐃᓗᓕᖃᖅᑐᖅ 5% ᐊᕐᕕᐊᕋᕐᓂᒃ 
(< 6 ᒦᑕᔅᓂᒃ ᑕᑭᓂᓕᒃ), 54% ᒪᒃᑯᒃᑐᑦ (6−13 ᒦᑕᔅ) ᐊᒻᒪᓗ 41% ᐃᓐᓇᐃᑦ (> 13 ᒦᑕᔅ), ᐊᕐᓇᐃᑦ 
ᐊᖑᑏᓪᓗ ᐅᓄᕐᓂᖏᑦ ᓇᓕᒧᒌᒃᖢᑎᒃ. ᖃᐅᔨᓴᖅᑕᐅᓯᒪᔪᓂᒃ ᐊᕐᓇᐅᓂᖏᑦ ᐊᖑᑎᐅᓂᖏᓐᓂ ᐊᒻᒪᓗ 
ᐃᓅᓯᖓᑕ ᐃᓕᖅᑯᓯᖓᓂ ᐊᑐᐃᓐᓇᖅᑕᖃᖏᑦᑐᖅ ᑲᓇᑕᐅᑉ ᑲᓇᖕᓇᖓᓂ – ᖃᓛᑦᖠᑦ ᐅᐊᓕᓂᐊᓂ 
ᐃᓄᒋᐊᓐᓂᖏᓐᓂ. ᐅᑭᐅᖏᑎᒍᑦ/ᐃᓐᓂᐅᓂᖏᑎᒍ-ᐃᓛᒃᑰᖅᑐᑦ ᐊᕕᒃᓯᒪᓂᖏᑦ ᑎᑎᕋᖅᑕᐅᓯᒪᔪᖅ 
ᐃᓄᒋᐊᓂᖏᑕ ᑕᒪᐃᓐᓂ. ᐅᐱᕐᖔᒥ ᐊᒻᒪᓗ ᐅᑭᐊᒃᓵᒥᑦ ᐃᖏᕐᕋᓂᖏᑦ ᐊᓛᔅᑲᐅᑉ ᓂᒋᐊᓂ 
ᐅᑭᐅᖏᑎᒍ-ᐃᓛᒃᑰᖅᓯᒪᔪᑦ. ᑲᓇᑕᐅᑉ ᐅᑭᐅᖅᑕᖅᑐᖓᑕ ᑲᓇᖕᓇᖓᓂ, ᒪᒃᑯᒃᑐᑦ ᐊᒻᒪᓗ ᐊᓈᓇᐃᑦ 
ᐊᕐᕕᐊᕋᖃᖅᑐᑦ ᐃᓐᓇᐅᔪᓂᒃ ᐊᕕᒃᓯᒪᐃᓐᓇᖃᑦᑕᖅᑐᖅ 
ᐊᐅᔭᓕᒫᖅ. ᐊᕐᕖᑦ ᓂᕆᖃᑦᑕᖅᑐᑦ ᐃᒡᓕᕋᕐᓂᒃ, ᐱᓗᐊᖅᑐᒥᒃ ᑭᖑᖕᓂ ᐊᒻᒪᓗ ᑯᒪᖕᓂᒃ. ᐅᑭᐅᖅᑕᖅᑑᑉ 
ᐊᕙᑎᐊᓂ ᐃᓚᓕᐅᑎᔪᓐᓇᕐᓂᖅ ᐃᓚᖃᖅᑐᖅ ᐃᓅᑯᑖᒍᓐᓇᕐᓂᕐᒥ, ᐊᖏᔪᐊᓗᖕᒥᑦ ᓄᑭᒃᓴᒥᒃ 
ᑐᖅᑯᖅᓯᔪᓐᓇᕐᓂᖅ, ᖃᓄᐃᓕᖓᕈᓘᔭᖅᑐᒥᒃ ᓂᐱᓂᒃ ᑐᓵᔪᓐᓇᕐᓂᖅ ᓯᑯᖃᖅᑐᒃᑯᑦ ᐃᖏᕐᕋᑎᓪᓗᒋᑦ ᐊᒻᒪᓗ 
ᑐᓴᐅᒪᖃᑎᒌᖕᓂᖏᑦ ᐅᖓᓯᒃᑐᒨᕈᓐᓇᖅᖢᑎᒃ, ᓂᐊᖁᖓᓗ ᖁᒻᒧᒃᓯᒪᓪᓗᓂ “ᓂᐊᖁᕈᓯᖃᖅᖢᓂ” ᓯᑯᒥᒃ 
ᖁᒻᒧᒃᑎᑦᑎᖃᑦᑕᖅᑐᒥᒃ ᐊᓂᖅᓵᕋᓱᒃᑎᓪᓗᒍ. 
 
ᐃᓄᒋᐊᖕᓂᖏᑕ ᖃᓄᐃᓕᖓᓕᕐᓂᖏᑦ ᐊᒻᒪᓗ ᖃᓄᐃᓕᕙᓪᓕᐊᓂᖏᑦ 
 
ᐃᓄᒋᐊᖕᓂᓕᒫᖏᑦ ᑖᒃᑯᐊ ᓂᕐᔪᑎᐅᖃᑎᒌᖑᔪᓄᑦ ᓄᖑᑕᐅᑲᓴᑦᑎᐊᖅᓯᒪᔪᑦ ᑮᓇᐅᔭᓕᐅᕐᓂᕐᒧᑦ ᐳᐃᔨᓂᒃ 
ᐊᖑᓇᓱᖕᓂᒃᑯᑦ 1900-ᖏᓐᓂ ᐊᕐᕌᒍᖃᖅᑎᓪᓗᒋ. 2001−ᒥ, ᐊᓛᔅᑲᐅᑉ − ᐅᓛᓯᐊᑉ − ᐃᓄᕕᐊᓗᐃᑦ 
ᐃᒪᖁᑎᖓᓃᑦᑐᑦ ᐃᓄᒋᐊᓐᓂᖏᑦ ᐃᓗᓕᖃᓚᐅᖅᑐᖅ 10,470−ᓂᒃ ᐳᐃᔨᓂᒃ (95% ᓯᒡᔭᒥᐅᑕᐃᑦ 
ᓈᓴᖅᑕᐅᓂᖏᑦ [CI] 8,100-13,500), ᓇᓚᐅᑦᑖᖅᑕᐅᓯᒪᓪᓗᓂ ᐊᕐᕌᒍᑕᒫ ᖁᕝᕙᖅᐸᓪᓕᐊᓂᖓᑕ ᓱᒃᑲᓂᖓ 
3.4%−ᒥᒃ (95% ᓯᒡᔭᒥᐅᑕᐃᑦ ᓈᓴᖅᑕᐅᓂᖏᑦ [CI] 1.7-5.0%). ᖃᔅᓯᒐᓚᐃᑦ ᓇᓚᐅᑦᑖᖅᑕᐅᓯᒪᔪᑦ ᑲᓇᑕᐅᑉ 
ᑲᓇᖕᓇᖓᓂ – ᖃᓛᑦᖠᑦ ᐅᐊᓕᓂᐊᓂ ᐃᓄᒋᐊᓐᓂᖏᑦ ᓴᖅᑭᑕᐅᓯᒪᔪᑦ ᖃᖓᑕᓲᒃᑯᑦ ᕿᒥᕐᕈᑎᓪᓗᒋᑦ 2002−ᒥᑦ 
ᐊᒻᒪᓗ 2003−ᒥᑦ. ᓇᓕᖅᑯᑦᑎᐊᖅᓯᒪᖏᒃᑲᓗᐊᖅᑎᓪᓗᒋᑦ, ᓇᓚᐅᖅᑖᖅᑕᐅᓯᒪᔪᓕᒫᑦ ᐅᖃᖅᓯᒪᔪᑦ 
ᐃᓄᒋᐊᓐᓂᖏᑦ ᓈᓴᐅᑎᖏᑦ ᑕᐅᓴᓃᓐᓂᖏᓐᓂ ᐊᒻᒪᓗ ᓈᓴᐅᑏᑦ ᖁᕝᕙᕆᐊᖅᓯᒪᕐᔪᐊᖅᑐᑦ ᑕᐃᒪᙵᓂ ᐊᕐᕖᑦ 
ᓯᕗᓪᓕᖅᐹᒥᑦ ᓴᐳᑎᔭᐅᓯᒪᓕᕋᒥᒃ ᑮᓇᐅᔭᓕᕐᓂᒃᑯᑦ ᐊᖑᓇᓱᖕᓂᕐᒥ 1900-ᖏᓐᓂ ᐊᕐᕌᒍᖏᑕ ᐱᒋᐊᕐᓂᖓᓂ. 
 
ᐊᑦᑕᕐᓇᖅᑎᑦᑎᔪᑦ ᐊᒻᒪᓗ ᑐᓗᖅᑕᕈᑏᑦ ᐱᔾᔪᑕᐅᔪᑦ 
 
ᐊᕐᕕᒃ ᐊᖏᔪᐊᓗᑦ, ᐊᑯᓂᐊᓗᒃ-ᐃᓅᕙᒃᖢᓂ ᓂᕐᔪᑎᐅᖃᑎᒌᖑᔪᖅ ᕿᑐᕐᖏᐅᕈᓐᓇᕐᓂᖓ ᐊᑦᑎᒃᖢᓂ ᐊᒻᒪᓗ 
ᐃᓐᓇᐃᑦ ᐊᓐᓇᐅᒪᔪᓐᓇᕐᓂᖏᑦ ᖁᕝᕙᓯᒃᖢᑎᒃ. ᓂᕆᕝᕕᒋᖃᑦᑕᖅᑕᖓ ᐱᕕᑭᑦᑑᓪᓗᓂ ᓄᓇᕐᔪᐊᒥ ᖁᑦᑎᒃᑐᒥᒃ 
ᐊᒻᒪᓗ ᐊᒃᑐᖅᑕᐅᔪᓐᓇᖅᖢᓂ ᐊᔾᔨᒌᖏᑦᑐᓄᑦ ᐃᓄᖕᓄᑦ ᐱᓕᕆᐊᖑᔪᓄᑦ (ᓲᕐᓗ ᓱᖁᓯᖅᑕᐅᓂᖅ ᐅᒥᐊᕐᔪᐊᑎᒍᑦ 
ᑐᔪᐃᓂᒃᑯᑦ ᐊᒻᒪᓗ ᐃᒪᕕᖕᒥ ᑭᓂᖅᑐᓄᑦ ᐊᒻᒪᓗ ᐅᖅᓱᐊᓗᖕᓄᑦ ᓴᖅᑭᑎᑦᑎᕙᓪᓕᐊᓂᕐᓂᒥ, ᐊᒻᒪᓗ 
ᐊᖑᓇᓱᖕᓂᑎᒍᑦ). ᓯᑯ ᒥᒃᖠᕙᓪᓕᐊᓂᖓ ᐊᕐᕕᕐᓂ ᐊᒃᑐᐃᑐᐃᓐᓇᕆᐊᓕᒃ ᓲᖃᐃᒻᒪ ᐃᓄᐃᑦ 
ᐱᓕᕆᖃᑦᑕᖅᑕᖏᓐᓄᑦ ᑕᑯᒃᓴᐅᓂᖅᓴᐅᓕᕐᓂᖏᓐᓄ. 
 
ᐊᔾᔨᐅᖏᑦᑐᒥᒃ ᐱᒻᒪᕆᐅᓂᖏᑦ 
 
ᐊᕐᕖᑦ ᐊᖑᓇᓱᒃᑕᐅᖃᑦᑕᖅᓯᒪᔪᑦ ᐊᓐᓇᐅᒪᔾᔪᑕᐅᓪᓗᑎᒃ ᓄᓇᖃᖅᑳᖅᓯᒪᔪᓄᑦ ᐊᓛᔅᑲᒥ (ᐊᒥᐊᓕᑲ) 
ᐅᓛᓯᐊᕐᒥᐅᑕᓂᒃ (ᐅᓛᓯᐊᖅ), ᑲᓇᑕᐅᑉ ᐅᑭᐅᖅᑕᖅᑐᐊᖓᓂ, ᐊᒻᒪᓗ ᖃᓛᖠᑦ ᐅᐊᓕᓂᐊᓂ. 
 



ᓴᐳᓐᓂᐊᕈᑏᑦ ᓴᖅᑭᔮᖅᑐᑦ, ᖃᓄᐃᓕᖓᓕᕐᓂᖏᑦ ᐊᒻᒪᓗ ᖁᓕᕇᖕᓂᖏᑦ 
 
ᐊᕐᕖᑦ ᒪᓕᒐᑎᒍᑦ ᓴᐳᔾᔭᐅᓯᒪᔪᑦ ᑲᓇᑕᒥ ᑕᕆᐅᕐᒥᐅᑕᓄᑦ ᐃᕕᐊᖏᖃᖅᑐᓄᑦ ᒪᓕᒐᑎᒍᑦ 1993−ᒥᑦ, 
ᐊᖑᓇᓱᒃᑕᐅᔪᓐᓇᖅᖢᑎᓪᓗ ᓚᐃᓴᖃᖅᑎᓪᓗᒋ ᑭᓯᐊᓂ. ᑲᓇᑕᒥ, ᐊᕐᕕᕐᓂᐊᕐᓂᖅ ᒪᕐᕉᖕᓄᑦ−ᐊᐅᓚᑕᐅᔪᖅ 
ᐅᑯᓄᖓ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᒻᒪᓗ ᐆᒪᔪᓕᕆᓂᕐᒧᑦ ᐊᐅᓚᑦᑎᔨᐅᓂᕐᒧᑦ ᑲᑎᒪᔨᓄᑦ ᓴᖅᑭᑕᐅᓯᒪᓪᓗᑎᒃ 
ᓄᓇᑖᕐᓂᕐᒧᑦ ᐊᖏᕈᑎᑎᒍᑦ ᐊᖏᕈᑎᓄᑦ. ᒐᕙᒪᑐᖃᒃᑯᑦ ᓇᓗᓴᐃᖅᓯᓯᒪᔪᑦ 
ᐊᓛᔅᑲᐅᑉ − ᐅᓛᓯᐊᑉ − ᐃᓄᕕᐊᓗᐃᑦ ᐃᒪᖁᑎᖓᓃᑦᑐᑦ ᐃᓄᒋᐊᓐᓂᖏᑦ ᐊᔾᔨᐅᖏᑦᑐᒥᒃ ᐃᓱᒫᓘᑕᐅᔪᒥᒃ 
ᑎᑎᖅᑲᖅ 1 ᐊᑖᓂ ᐆᒪᔪᐃᑦ ᖁᒃᓴᓇᖅᑐᒦᓕᖅᑐᓄᑦ ᒪᓕᒐᖓᓂ ᑎᓯᐱᕆ 2007−ᒥ. 2005−ᒥ, ᑲᑎᒪᔩᑦ 
ᖃᓄᐃᓕᖓᓕᕐᓂᖓ ᓂᕐᔪᑏᑦ ᐊᑦᑕᕐᓇᖅᑐᒦᓐᓂᖏᓐᓂ ᑲᓇᑕᒥᑦ (COSEWIC)−ᒃᑯᑦ ᑐᓂᓯᓯᒪᔪᑦ 
ᐊᑦᑕᕐᓇᖅᑐᒦᑦᑐᒥᒃ ᐱᖁᔨᓂᕐᒧ ᖃᓄᐃᓕᖓᓕᕐᓂᖓ ᑕᓯᐅᔭᕐᔪᐊᖅ – ᐊᒥᑦᑑᑉ ᑕᕆᐅᖓ ᐊᒻᒪᓗ ᕿᑭᖅᑖᓘᑉ 
ᐃᒪᖓ – ᐃᑭᖓᓂ ᐃᓄᒋᐊᓐᓂᖏᓐᓂ, ᑭᓯᐊᓂ ᓇᓗᓇᐃᒃᑯᑎᒨᖅᓯᓂᕐᒧᑦ ᐃᓱᒪᓕᐅᕆᓯᒪᔪᒥᒃ 
ᓴᖅᑭᑦᑎᔪᖃᓚᐅᖏᑦᑐᖅ. ᒫᓐᓇᐅᔪᖅ ᐊᕐᕕᖅ ᓇᓗᓇᐃᖅᑕᐅᓯᒪᔪᖅ ᐊᑦᑕᕐᓇᖅᑐᒦᓐᓂᖓᓂ ᐊᒥᐊᓕᑲᒃᑯᑦ (US) 
ᐊᑦᑕᕐᓇᖅᑐᒦᑦᑐᓄᑦ ᓂᕐᔪᑎᐅᖃᑎᒌᖑᔪᓄᑦ ᒪᓕᒐᑎᒍᑦ 1973−ᒥᑦ ᐊᒻᒪᓗ ᐅᓄᕈᓐᓃᖅᓯᒪᓪᓗᓂ 
ᐊᒥᐊᓕᑲᒃᑯᑦ (US) ᑕᕆᐅᕐᒥᐅᑕᓄᑦ ᐃᕕᐊᖏᖃᖅᑐᓄᑦ ᓴᐳᓐᓂᐊᕈᑎ ᒪᓕᒐᑎᒍᑦ 1972−ᒥᑦ. ᐊᕐᕕᕋᓱᖕᓂᖅ 
ᐊᒥᐊᓕᑲᒥᑦ, ᐅᓛᓯᐊᕐᒥ ᐊᒻᒪᓗ ᑲᓛᖠᑦ ᓄᓇᖓᓂ ᐊᐅᓚᑕᐅᔪᖅ (ᐅᕝᕙᓘᓐᓃᑦ ᒪᕐᕉᖕᓄᑦ−ᐊᐅᓚᑕᐅᔪᖅ) 
ᓄᓇᖏᑎᒍᑦ ᑰᑕᒃᑯᑦ ᐋᖅᑭᒃᑕᐅᕙᒃᖢᑎᒃ ᓄᓇᕐᔪᐊᓕᒫᒥ ᐳᐃᔨᓄᑦ ᑲᑎᒪᔨᖏᓐᓂᒃ. 


